
Liburu-denda solidarioa Bilbon?

 

Liburu-denda solidarioak: egiak eta gezurrak
identifikatu
Irratsaio honetan liburu-denda bitxi baten berri emango digute. Erreportaje osoa entzun

bitartean, beheko baieztapenak egia edo gezur diren seinalatu behar duzu. Horietako bat ez da

elkarrizketan aipatu. Entzun aurretik, esaldiak ondo irakurri.

 EGIA      GEZURRA         EZ DA ESAN

Liburu-denda ireki bezain laster pertsona baztertuei lana emango diete.

Ekimen honetan Foru Aldundiko gizarte-zerbitzuek ere parte hartu dute.

Liburu berriak eta herritarrek emandako liburuak salduko dituzte.

Zubietxe elkarteak baztertuak izateko arriskuan daudenekin lan egiten du.

Liburu-salmentako dirua etxerik gabekoen pisuetarako erabiliko dute.

Hasieran hiru hilabetez irekiko dute liburu-denda.

Sekuentzia honetan Bilbon zabaldu berri duten liburu-
denda bitxi baten berri emango digute. Gai horren 
aitzakian ariketa hauek egingo dituzu:

    Elkarrizketa entzun bitartean egiak eta gezurrak 
identifikatu.
    Hiztegia lantzeko esaldiak hitz egokiarekin osatu.
    Azken ataza: ekimenaren berri ematen duen 
iragarkia idatzi.

Oraingoz, liburu-dendan boluntarioak bakarrik arituko dira.

Osatu esaldiak hitz egokiarekin
Ariketa honetan gaiari lotutako hiztegia landuko duzu. Beheko esaldietan, kasu bakoitzean

dagokion hitza aukeratu behar duzu. Hitz gehienak lehen entzun duzun erreportajean azaldu

dira.

Sustatu / gizarte-bazterketa / boluntarioak / lan-aukera / Egitasmo / diru-premia / etxerik gabeko

1. Zoritxarrez, langabe asko daude bakarrik eta aukerarik gabe. Horiek 

sufritzen dute.

2. Libu izeneko liburu-denda Zubietxe elkarteak  duen proiektua da.

3. Langabezian daudenei lana egiteko aukera eman nahi die Zubietxek, 

duina.

4. Paris bezalako hiri handietako kaleetan  jende asko ikusten da.

5.  honetan ateratako diruarekin baztertuak izan daitezkeen pertsonei

lagundu nahi zaie.

6. Oraingoz, liburu-denda honetan  bakarrik arituko dira lanean.

7. Eskale izan gabe ere, krisiaren eraginez, jende asko dago  larria duena.

Idatzi iragarkia
Libu denda oraintxe zabaldu duzue, eta iragarki bat jarri nahi duzu Bilboko herri-aldizkarian

publizitatea egiteko. Idatzi iragarki labur bat, beheko ereduan bezala. Saiatu beheko gidoiari

jarraitzen.

GIDOI HAU ERABIL DEZAKEZU:

● Noiz eta non ireki da?

● Zein da ekimena eta zeinek bultzatua?

● Zein helbururekin ireki da liburu-denda hau? Zer egingo da biltzen den diruarekin?

● Herritarrak animatu bertara hurbil daitezen. Gogorarazi tokia eta ordutegia.

IRAGARKI-ADIBIDEA: UDAL EUSKALTEGI BERRIA IREKI DUGU

Laster udal-euskaltegi berria zabalduko dugu Barakaldoko Zumalakarregi kaleko 3 zenbakian. 100

euskaltegitik gora gara zure etxetik gertu. Zeure behar eta helburuetara egokitutako eskaintzak dauzkagu:

HEak edo EGA lortzeko, langabetuentzako ikastaroak, euskaraz hitz egiten ikasteko... Zeure kasa ere ikas

dezakezu, eta horretarako zure neurrira egindako materiala eta ekipamenduak eskainiko dizkizugu. Ez galdu

aukera hau eta zatoz euskaltegira. Mundu bat daukazu zain! Izen emateko behean duzun zerrendako

edozein euskaltegitan galdetu.

Orain zure txanda da. Idatzi iragarkia Liburu-dendari buruz nahi duzun informazioa emanez. Eta

animatu jendea hurbil dadin. Hemen klik eginda, ekimen honi buruzko informazio osagarria

duzu.

http://www.spri.eus/berriak-spri/berriak/berrikuntza-libu-gizarteratzea-sustatzen-duen-bigarren-eskuko-liburu-denda

Zuzenketa-orria

Liburu-denda solidarioak: egiak eta gezurrak identifikatu

 EGIA GEZURRA EZ DA ESAN

Liburu-denda ireki bezain laster pertsona baztertuei lana emango diete.

Ekimen honetan Foru Aldundiko gizarte-zerbitzuek ere parte hartu dute.

Liburu berriak eta herritarrek emandako liburuak salduko dituzte.

Zubietxe elkarteak baztertuak izateko arriskuan daudenekin lan egiten du.

Liburu-salmentako dirua etxerik gabekoen pisuetarako erabiliko dute.

Hasieran hiru hilabetez irekiko dute liburu-denda.

Oraingoz, liburu-dendan boluntarioak bakarrik arituko dira.

Osatu esaldiak hitz egokiarekin
1. Zoritxarrez, langabe asko daude bakarrik eta aukerarik gabe. Horiek (gizarte-bazterketa)

sufritzen dute.

2. Libu izeneko liburu-denda Zubietxe elkarteak (sustatu) duen proiektua da.

3. Langabezian daudenei lana egiteko aukera eman nahi die Zubietxek, (lan-aukera) duina.

4. Paris bezalako hiri handietako kaleetan (etxerik gabeko) jende asko ikusten da.

5. (Egitasmo) honetan ateratako diruarekin baztertuak izan daitezkeen pertsonei lagundu nahi

zaie.

6. Oraingoz, liburu-denda honetan (boluntarioak) bakarrik arituko dira lanean.

7. Eskale izan gabe ere, krisiaren eraginez, jende asko dago (diru-premia) larria duena.

Transkripzioa

Liburu-denda solidarioak: egiak eta gezurrak identifikatu

ESATARIA.- Ordu-erdi barru zabalduko dute Bilboko Alde Zaharrean Libu izeneko liburu-denda. Ez da ohiko denda

gainera, liburu-denda solidarioa izango delako. Herritarrek emandako liburuak salduko dituzte, salneurri merkean,

eta biltzen duten dirua gizarte-egitasmoetara bideratzeko helburuarekin gainera. Gizarte-bazterketa edo

bazterkeria jasateko arriskuan daudenekin lanean aritzen da Zubietxe elkartea, eta beraiek bultzatutako proiektua

da arratsaldeko zapietan martxan jarriko dutena. Azken orduko prestaketak egiten ibiliko da oraintxe Oihane

Gainzos, Zubietxe elkarteko kidea. Arratsalde on, Oihane!

OIHANE GAINZOS.- Aupa, arratsalde on!

ESATARIA. - Beno, esaguzu. Nola, nola sortu da egitasmo hau?

OIHANE GAINZOS.- Ba bueno, hasiera batean ba pixka bat igual bigarren aukera bat liburuei emateko, eta beno,

ere pentsatuz igual langabezian dauden pertsonei ba lan-aukera emateko ere, etorkizun batean. Ez hasiera

batetik, orain momentuz boluntarioak egongo direlako baina, beno, ondo badoa dena ba, ba lan-aukera bat bezala

ere.

ESATARIA.- Apaletan liburu asko pilatu dituzue?

OIHANE GAINZOS.- Bai. Bai. Bai. Liburu piloak daude.

ESATARIA. - Eta nola eskuratu dituzue?

OIHANE GAINZOS.-  Ba Zubietxera pilo bat jende hurbildu da liburuak emateko. Gero familiarrak, lagunak, beno,

pertsona piloek eman dizkigute (pertsona askok eman dizkigute) liburuak, bai.

ESATARIA.- Esadazu, zer egingo duzue liburu-salmentatik jasotako diruarekin?

OIHANE GAINZOS.- Ba pentsatuta duguna da, hasiera batean etxe gabeko pertsonentzako pisuetara bideratzea,

batez ere. Ez momentu honetan, baina etorkizunari begira, irekiko diren beste pisu batzuetara bideratzea. Bai.

ESATARIA.-  Izan ere…

OIHANE GAINZOS. - Etxe gabeko pertsonentzako.

ESATARIA.- Izan ere, zuek pisu bat baino gehiago daukazue.

OIHANE GAINZOS.- Bai. Bai. Bai. Bilbo, Bilbo aldetik 13-14 pisu ditugu; bai.

ESATARIA. Esan didazu aurreneko hilabeteetan ba boluntarioak edo jardungo direla Libun liburuak saltzen…

OIHANE GAINZOS.- Hori da. hori da. Um.

ESATARIA.- Eta noizko espero duzue lan-aukera izatea lanik ez daukaten pertsonentzat?

OIHANE GAINZOS.- Ba momentu batean ikusiko dugu ea nola joaten den proiektua. Hasiera batean hiru

hilabeteko froga izango da. Orduan ikusiko dugu apur bat nola dihoan (doan)  eta ba, hori, esan dizudana,

momentuz izango da hiru hilabeteko froga eta ondo badihoa ba, noski, jarraituko dugu.

ESATARIA.- Zubietxerentzat norbaitek baldin badauzka liburuak…

OIHANE GAINZOS.- Hori!

ESATARIA. - Libun salduko dituzte eta gero…

OIHANE GAINZOS.- Hori da.

ESATARIA.-  Proiektu solidario horretan parte hartzeko dirua eskuratuko dute, ezta?

OIHANE GAINZOS.- Hori da. Hori da.

